
SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Mudah-mudahan kehidupan kita sentiasa dalam naungan Allah SWT. Khatib
mengingatkan para jemaah agar memberi sepenuh perhatian kepada khutbah yang akan
disampaikan dan tidak melakukan perkara-perkara yang lagha seperti menggunakan
telefon dan berbual-bual. Tumpukan perhatian pada khutbah yang akan disampaikan,
mudah-mudahan kita semua mendapat hidayah dan taufiq dari Allah SWT.

Bersempena Sambutan Hari Kebangsaan Negara, khutbah pada hari ini bertajuk:
“Nikmat Merdeka”.

Sebelum itu, khatib ingin mengingatkan sidang jemaah sekalian agar terus istigamah
mengimarahkan masjid, surau dan majlis-majlis ilmu, serta saling berpesan antara satu
sama lain dalam usaha menyeru melakukan kebaikan dan memberi peringatan dalam
mencegah sebarang bentuk kemungkaran. Demi keharmonian negara tercinta ini, khatib
juga ingin berpesan kepada seluruh umat Islam, agar sentiasa berhati-hati dengan setiap
pertuturan dan tindakan yang boleh menjerumuskan diri sendiri dan orang lain ke lembah
dosa, kekufuran dan kefasigan. Ingatlah firman Allah SWT dalam Surah al-Israa’ ayat 36:

Co»

/Ji;;&dgdvjj\ﬁb\jﬂ/’/ /é‘:} S\g;}-?é‘édju::du ’."/

Maksudnya: “Dan janganlah engkau mengikut apa yang engkau tidak mempunyai
pengetahuan mengenainya; sesungguhnya pendengaran dan penglihatan serta hati,

semua anggota itu tetap akan ditanya tentang apa yang dilakukannya”.

SIDANG JEMAAH YANG DIRAHMATI ALLAH,

Alhamdulillah, kita panjatkan rasa syukur kepada Allah SWT kerana semalam, bersamaan
31 Ogos 2023, kita telah menyambut ulangtahun kemerdekaan yang ke-66. Kemerdekaan
yang kita nikmati hari ini merupakan salah satu nikmat kurniaan Allah SWT yang perlu kita
syukuri dan pelihara dengan sebaiknya. Dalam konsep sebuah negara sejahtera dan

bahagia, kemerdekaan merupakan kunci utama untuk mencapainya.

Dalam Islam, kemerdekaan merangkumi seluruh aspek kehidupan manusia sama ada dari
sudut: agama, politik, pemikiran, masyarakat dan keperibadian, dan pelbagai bentuk
“‘merdeka” yang lain, dengan syarat ia bukan berlandaskan hawa nafsu, dan
memanfaatkannya untuk tujuan kebaikan sama ada untuk dirinya sendiri mahupun untuk
kebaikan masyarakat amnya, serta tidak bertentangan dengan kemaslahatan atau

merugikan orang lain.

Merdeka juga hakikatnya membentuk masyarakat yang lebih matang dan rasional
menghadapi sesuatu isu dan permasalahan. Sikap taksub dan fanatisme yang menebal
lebih-lebih lagi dalam isu politik kepartian bukanlah suatu sikap yang baik untuk diamalkan
apatah lagi diteruskan lebih-lebih lagi dengan usia kemerdekaan negara yang telah

mencapai 66 tahun pada tahun ini.

SIDANG JEMAAH YANG DIRAHMATI ALLAH,

Bebas bukan bererti kita boleh melakukan apa-apa sahaja semahunya. Bebas merdeka
dalam acuan Islam masih lagi bersempadankan halal dan haram serta segala undang-
undang dan peraturan yang telah ditetapkan sama ada dalam al-Quran, hadis Rasulullah
SAW dan peraturan-peraturan yang telah ditetapkan oleh pemerintah selagimana tidak

bertentangan dengan ajaran agama. Firman Allah SWT dalam Surah al-Nisaa’ ayat 59:

Maksudnya: “Wahai orang-orang yang beriman, taatlah kamu kepada Allah dan taatlah

kamu kepada Rasulullah dan kepada "Ulil-Amri" (orang-orang yang berkuasa) dari

kalangan kamu. Kemudian jika kamu berbantah-bantah (berselisihan) dalam sesuatu
perkara, maka hendaklah kamu mengembalikannya kepada (Kitab) Allah (Al-Quran)
dan (Sunnah) Rasul-Nya - jika kamu benar beriman kepada Allah dan hari akhirat. Yang

demikian adalah lebih baik (bagi kamu), dan lebih elok pula kesudahannya”.

Kebebasan juga bukan bererti mengikuti hawa nafsu dan syahwat, memuaskan keinginan,
atau menyebarkan keraguan dan mencelarukan pemikiran, membangkitkan fitnah dan
menyerang orang lain; kebebasan mempunyai batas-batas yang tidak boleh dilanggar

oleh kewarasan manusia yang berakal.

SIDANG JEMAAH YANG DIRAHMATI ALLAH,

Kemerdekaan ini diumpamakan seperti sebuah kapal yang sedang berlayar di tengah
lautan. Kita yang bersama-sama menggerakkannya dan menjaganya daripada rosak atau
tersasar dari arah tujuannya. Kita bersama-sama menghadapi badai dan ombak yang
menghempas. Masing-masing ada peranan dan tugas yang telah diamanahkan. Kita
bersama-sama menjaga dan merawat antara satu sama lain yang mengalami kesusahan.
Namun, jika ada antara kita yang memiliki muslihat atau matlamat untuk mencapai
kepentingan individu, kelompok atau golongan tertentu, maka ia akan membuka kepada

unsur sabotaj, yang akhirnya akan merosakkan sedikit demi sedikit kapal yang kita naiki

ini. Lanun-lanun penjajah sentiasa memerhati dan menunggu peluang untuk menjajah dan

menjarah? kapal yang indah ini lantas akhirnya, kita juga yang rugi.

Perbezaan yang kita miliki merupakan keunikan dan bukti Maha Bijaksana Allah SWT
yang menghendaki kita saling mengenal antara satu sama lain dan membina kekuatan

dari perbezaan yang ada.

Khatib ingin memetik nasihat daripada Tunku Abdul Rahman Putra al-Haj, Perdana

Menteri Malaysia yang pertama. Beliau menyebut;

“Orang Melayu, Cina, dan India dan lain-lain kaum yang hendak menumpukan taat setia
dan tinggal bersama serta menumpu dan menumpahkan darah serta bekerja membanting
tulang di negeri ini, tinggallah dengan baik antara satu dengan lain kerana negeri ini
adalah berlainan dengan mana-mana negeri yang ada di dunia ini. Kita semua rakyat
Malaysia. Inilah ikatan yang menyatukan kita. Marilah kita sentiasa ingat bahawa
perpaduan adalah kekuatan asas kita sebagai rakyat dan sebagai sebuah negara”.

SIDANG JEMAAH YANG DIRAHMATI ALLAH,

Justeru, mengakhiri khutbah hari ini, khatib ingin membuat beberapa rumusan:

Pertama: Kemerdekaan yang kita nikmati hari ini merupakan salah satu nikmat kurniaan
Allah SWT yang perlu kita syukuri dan pelihara dengan sebaiknya.

Kedua: Bebas merdeka dalam acuan Islam masih lagi bersempadankan halal dan haram
serta segala undang-undang dan peraturan yang telah ditetapkan sama ada dalam al-
Quran, hadis Rasulullah SAW dan peraturan-peraturan yang telah ditetapkan oleh
pemerintah.

Ketiga: Perbezaan yang kita miliki merupakan keunikan dan bukti Maha Bijaksana Allah
SWT yang menghendaki kita saling mengenal antara satu sama lain dan membina
kekuatan dari perbezaan yang ada.

Allah SWT berfirman dalam Surah al-A’raaf ayat 96:

! merampas, merompak, menyamun (Kamus Dewan Edisi Keempat)
4

Maksudnya: “Dan (Tuhan berfirman lagi): Sekiranya penduduk negeri itu, beriman serta
bertakwa, tentulah Kami akan membuka kepada mereka (pintu pengurniaan) yang
melimpah-limpah berkatnya, dari langit dan bumi. Tetapi mereka mendustakan (Rasul
Kami), lalu Kami timpakan mereka dengan azab seksa disebabkan apa yang mereka telah

usahakan”.

KHUTBAH KEDUA

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu agar Engkau
ampunkan segala dosa yang telah kami lakukan. Ya Allah! Cukupkanlah kami dengan
rezeki yang halal dan jauhkanlah kami dari rezeki yang haram. Cukupkanlah kami dengan
kurniaan-Mu dari bergantung kepada selain-Mu. Hindarkanlah kami dari sebarang fitnah,
bala bencana, wabak penyakit, perbuatan-perbuatan keji dan munkar, seperti rasuah,
salah guna kuasa dan hiburan yang melalaikan. Hanya kepada-Mu jua Ya Allah, tempat
kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisinan serta
perpecahan yang berpanjangan. Jadikanlah kami dan keturunan kami orang-orang yang
istigamah mendirikan solat secara berjemaah serta tekun mengimarahkan masjid.
Sesungguhnya hanya kepada-Mu jua Ya Allah, doa kami mohon diperkenan dan diterima.

s s Prs s y P s P

.)u\ Slde 1yt 32 ngwL,\S\L;L\LJ
w)\ ;l.:.c«
Sl Sl sl (2 ok AT s Bl (sl QAT A AT Gle

v 5y 858 28T i
;IM RIS oL 453, daxi o 05531, SRSy Fu\ 1,556

PR - YA D% S 0% So_-r»-

.OMLA/JJL:&)\} CJ«.{\ 405\5_,\3}



